
Konsumimi i drogave në Kosovë është në nivelin shqetësues dhe situata tashmë është alarmante. 
Këtë e dëshmoj edhe hulumtimi i realizuar nga Gazeta inFokus.
Numri i përdoruesve është në rritje, e shqetësimi me i madh është të përdorimi i lëndëve narkotike nga moshat e adoleshencës. 
Këto fakte i konfirmojnë edhe në institucionin, i cili ka obligim luftën kundër drogave.
Drejtori i departamentit për hetimin e trafikimit me narkotik, Reshat Murseli, tregoi se sa është prezente droga në vendin tonë. 
“Bazuar në këto statistika vërehet një tendencë e rritjes, ka disa raste të iniciuara të posedimit, të cilat flasin se ka filluar pak më shumë të ketë prezencë të drogave në Kosovë”, ka thënë Murseli për Gazetën inFokus.
Me pas ai tregoi se cilat lloje të drogave po qarkullojnë më së shumti në rrugët e Kosovës.
“Disa lloje të drogave ,kryesisht prinë përdorimi apo prezenca e Marihuanës, pastaj kemi Kokainën prezente, kemi droga të tjera më pak është Heroina kemi edhe droga tjera Ekstazia si e quajmë ne, të cilat janë kryesisht në formë të tabletave të ndryshme”, ka theksuar Murseli.
Ai ka zbuluar edhe moshat të cilat po abuzojnë më së shumti me drogën.
 “Mosha varion, por kryesisht në bazë të rasteve të iniciuara dhe informacioneve që i posedon policia e Kosovës, kemi raste të iniciuara që nga mosha 16 vjeçare deri në moshat e vjetra, por prezenca më e madhe e përdorimit dhe abuzimit me drogë është kryesisht në moshat rinore 18 deri në 40 vjet“, deklaroi Majori i policisë nga Njësia Rajonale e Antidrogës.
Majori në një intervistë ekskluzive për Gazetën inFokus, ka treguar për sasitë e mëdha të drogave, të cilat janë konfiskuar nga policia e Kosovës.
“Nëse i referohemi statistikave, në vitin që jemi ka konfiskime të drogave në të gjitha nivelet, si në nivelin rrugor , nivelin e mesëm , dhe nivelin të cilin ne e quajmë transtacional, në bazë të statistikave varësisht nga lloji  i drogave ne mbajmë statistika të konfiskimeve , mund t’i referohem disa statistikave në këtë vit p.sh në këtë vit deri më tani janë afërsisht rreth 400kg të sasive të Marihuanes të konfiskume , pastaj kemi një sasi të madhe te kokainës po ashtu të konfiskuar gjatë këtij viti e cila i kalon 400 kg ,Heroina është në nivel më të ulët rreth 2kg brenda gjithë vitit deri në këtë periudhë që po flasim , dhe njëkohësisht  kemi edhe konfiskime të bimëve Kanabis , raste të cilat personat tentojnë të mbjellin Kanabisin dhe pastaj ta përdorin kryesisht në nivelin vendor”, ka potencuar drejtori i Antidrogës .
Prezenca e drogës tashmë nuk mungon as në shkolla, por sa është e pranishme policia për parandalimin e kësaj dukurie tregon vet Reshat Murselaj.
“Ne kemi hartu plane të ndryshme operative , kemi bashkëpunuar me drejtoritë rajonale , jemi munduar që në forma të ndryshme jemi të pranishëm në shkolla , jo vetëm me prezencën e uniformës por edhe me prezencë civile , dhe jemi mundu me qenë prezentë shumicën e kohës gjatë orarit të mësimit ,ndoshta nuk ka qenë e mjaftueshme asnjëherë me prezantugjdoherëpolicina , por në të gjitha rastet në të cilat një shkollë apo çfarëdo institucioni kërkon ndihmën policore ne kemi qenë prezent , por kryesisht drejtoritë rajonale të policisë dërgojnë patrolla rutinë  për sigurinë në shkolla”, është shprehur drejtori i departamentit të hetimeve.
Ai foli edhe për vetëdijesimin e familjarëve, të cilët nuk hezitojnë të kërkojnë ndihmën e policisë kur dyshojnë se fëmijët e tyre po konsumojnë lëndë narkotike.
“Bazuar në të kaluarën dhe tani kemi një ngritje të vetëdijes tek familjarët ,të cilët tani më shumë i raportojnë kur kanë dyshime tek fëmijët e tyre se abuzojnë me drogën ,të kaluarën ka pas vështirësi , po duke iu falenderu tani një ngritje të vetëdijes në këtë drejtim është një progres , ka raste të cilat familjarët kanë raportuar apo kanë kërkuar ndihmë nga organet policore për ta trajtuar fëmijën e tyre te i cili kanë dyshime se merën me drogë”, potencoi Reshat Murseli. 
Në parandalimin e kësaj dukurie negative nuk mungon as bashkëpunimi i qytetarëve.
“Ne ju jemi mirënjohës në vazhdimësi qytetarëve të Republikës së Kosovës, për bashkëpunimin që e kanë me policinë në të gjitha aspektet që lidhen me sigurinë , në veqanti në këtë drejtim është edhe këtu ka një avancim të vetëdijes në ngritje që çdo ditë e më tepër është e nevojshme një bashkëpunim sa më i ngushtë për këtë dukuri ,sepse policia si e vetme nuk mund të arrij qëllimin i cili kërkohet , por janë qytetarët e republikës së Kosovës të cilët munden me pas shumë informacione dhe munden me i përcjell tek ne”, shton tutje Murseli.
Për fund Murseli shprehet se Kosova ka rininë me të mirën në rajon, por që droga mos të gjejë vend tek kjo shtresë ai ka një mesazh për të gjithë.
“Ne i bëjmë mesazh të gjithë qytetarëve të Kosovës , që sa më shumë të jenë bashkëpunues me policinë e Kosovës , dhe gjdo dukuri negative në veqanti kur ata dyshojnë se hasin në droga , të bashkëpunojnë drejtë për së drejti me policinë e Kosovës  , ta kenë besimin e plotë tek instuticionet e sigurisë , dhe një ashtu tek të gjithë familjarët që mos të hezitojnë që policia e Kosovës nuk mundet  me kry punën në këtë drejtim , por ta kenë një besim të plotë t’i raportojnë , raportimi në kohë dhe qasja në kohë ndaj kësaj problematike , sjell rezultate shumë më të shpejta edhe më pozitive , vonesat na shkaktojnë telashe si në aspektin shëndetësor , si në aspektin e sigurisë , ne po jemi dëshmitar të asaj që tendenca  fenomeni drogë është fenomen global , dhe pasojat janë jo vetëm brenda territorit tonë por janë në të gjithë globin dhe kjo e kërkon një bashkëpunim apo një forcë të përbashkët për të arritur një qëllim të mirë , nga fakti që Kosova e ka një rini më të mirën në rajon dhe më të rejën në rajon , tendenca e grupeve kriminale për prezencën e drogave janë ndoshta më të shprehura këtu, andaj neve na duhet një bashkëpunim që të kemi një rezultat më të mirë për një siguri më të mirë”, përfundoi Majori Reshat Murselaj.
Problemi me drogat nuk është fenomen i panjohur në shoqërinë kosovare, por kjo problematikë kërkon zgjidhje. /Gazeta inFokus/.
